
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	18.09.2024թ.

	
	N 01/9-1/19590-2024

	1. Նախագծին կից բացակայում են «1072» ծրագրի «31010» միջոցառման՝ օբեկտների աշխատանքների համադրման արդյունքում թվով 3 օբյեկտների մասով լրացուցիչ (հավելյալ) 16.2 մլն դրամ ծախսի հիմնավորումները: Մասնավորապես, Նախագծի տեղեկանք-հիմնավորման մեջ բացահայտված չեն, թե ինչն է հանգեցրել լրացուցիչ միջոցների հատկացման անհրաժեշտության, արդյոք առկա է աշխատանքների համադրման արդյունքների ազդեցություն նախագծային լուծումների վրա (նախագծային փոփոխություններ): Վերջինիս առկայության պարագայում անհրաժեշտ է փոփոխությունների մասով ներկայացնել նաև փորձագիտական դրական եզրակացությունները (ՀՀ կառավարության 19.03.2015թ-ի N 596-Ն որոշման 1-ին կետի 1-ին ենթակետով հաստատված կարգի 108-րդ կետի պահանջ): 
	Ընդունվել է։
Կցվում են 4 օբյեկտների մասով համադրման ակտերը։
Լրացուցիչ ֆինանսական միջոցների հատկացման անհրաժեշտությունը հիմնականում պայմանավորված է համակարգը շահագործող ընկերության առաջարկներով, քանի որ այդ համայնքներում ընկերությունն իրականացնում է ընթացիկ հիմնանորոգման աշխատանքներ, ինչպես նաև այն հանգամանքով, որ նախագծանախահաշվային փաստաթղթերը ձեռք են բերվել 2019-2020թթ. ընթացքում, և Նոր Ուղի ու Ազատավան համայնքներում որոշ բաժանորդներ դուրս էին մնացել համակարգից։ 
[bookmark: _GoBack]Նախագծին կից ներկայացված են նաև նախագծային փոփոխությունների արդյունքում դրական փորձագիտական եզրակացությունները։


	2. Նախագծով վերաբաշխվող «1004» ծրագրի «31009» միջոցառման հաստատված բյուջեի 9 ամսվա պլանը կազմում է 2,200.0 մլն դրամ: 09.09.2024թ-ի դրությամբ միջոցառումն ունի 0 % կատարողական, ինչը թույլ է տալիս ենթադրել, որ նախատեսված միջոցառումը թերակատարվելու է և չեն ապահովվելու ՀՀ 2024թ. պետական բյուջեով հաստատված արդյունքային (կատարողական) ցուցանիշներն ու սահմանված նպատակները: 
Նախագծի տեղեկանք-հիմնավորման մեջ նշվում է, որ ՕԿՋ-երի նախագծանախահաշվային փաստաթղթերը դեռևս գտնվում են համալիր փորձաքննության փուլում և, որ վերաբաշխվող գումարի վերականգնման անհրաժեշտություն մինչև տարեվերջ չի առաջանա։
Այս կապակցությամբ անհրաժեշտ ենք համարում նշել, որ «Օրվա կարգավորման ջրավազանների կառուցում և վերակառուցում» միջոցառումը հանդիսանում է ՀՀ կառավարության 2021-2026թթ. ծրագրով նախատեսված առաջնահերթ իրականացման ենթակա միջոցառում, հետևաբար, անհրաժեշտ է Նախագծի տեղեկանք հիմնավորման մեջ բացահայտել, թե ինչ հանգամանքներով են պայմանավորված համալիր փորձաքննության ձեռքբերման նման երկար ընթացքը, հաշվի առնելով այն, որ թվով 28 օբյեկտների փորձագիտական պարզ եզրակացությունները ձեռք են բերվել դեռևս 2023թ-ին: 
Միաժամանակ, հաշվի առնելով միջոցառման կատարման նման ընթացքը, առաջարկում ենք գնահատել մինչև տարեվերջ միջոցառման գծով անհրաժեշտ կարիքները և ազատ միջոցները վերաբաշխել ՀՀ կառավարության պահուստային ֆոնդ:
	Ընդունվել է։
Նախագիծը լրամշակվել է, և պահանջվող գումարն առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Ոռոգման համակարգերի հիմնանորոգում» միջոցառման «Թալին 1 պոմպակայանի վերականգնման աշխատանքներ» օբյեկտի համար հատկացված գումարից՝ հաշվի առնելով կապալառու ընկերության հավաստումը մինչև տարեվերջ հնարավոր կատարվելիք աշխատանքների մասով, ինչպես նաև մրցույթի արդյունքում առաջացած տնտեսումը, նույն ծրագրի «Փոքր և միջին ջրամբարների կառուցում» միջոցառման մասով հատկացված գումարից՝ հաշվի առնելով, որ նախագծանախահաշվային փաստաթղթերը դեռևս գտնվում են ընդունման փուլում։ Վերաբաշխված գումարի վերականգնման անհրաժեշտություն մինչև տարեվերջ չի առաջանա։








Ներկայում Ջրային կոմիտեում քննարկվում է մինչև տարեվերջ միջոցառումների գծով անհրաժեշտ կարիքները, որից հետո կներկայացվի առաջարկություն հնարավոր ավելացումների և նվազեցումների վերաբերյալ։

	3. Նախագծին կից բացակայում են Սևաբերդի ջրամբարի ուսումնասիրման և վերականգնման աշխատանքների նախագծանախահաշվային փաստաթղթերի ֆինանսական գնահատականի հաշվարկային հիմնավորումներն ու աշխատանքներն առաջնահերթ իրականացման ենթակա դիտարկելու համապատասխան հիմքերը: 
Դրա հետ մեկտեղ, անհրաժեշտ ենք համարում նշել, որ նախագծանախահաշվային փաստաթղթերի ձեռքբերումն ենթադրում է հաջորդիվ վերականգնման, վերազինման ու արդիականացման աշխատանքներ, որոնց իրականացման համար ՀՀ 2025-2027թթ-ի պետական միջնաժամկետ ծախսերի ծրագրով, ինչպես նաև ՀՀ 2025թ-ի պետական բյուջեի նախագծով միջոցներ նախատեսված չեն, իսկ ֆինանսավորման այլ աղբյուրների մասին տեղեկատվությունը տեղեկանք-հիմնավորման մեջ բացակայում է:
Հարկ ենք համարում նաև առաջարկել, որ վերը նշված ֆինանսական գնահատականի հաշվարկային հիմնավորումների և աշխատանքներն անհետաձգելի ու առաջնահերթ դիտարկվելու դեպքում այն իրականացնել ՀՀ պետական բյուջեի «1004» ծրագրի «31014. Ջրամբարների վերականգնման և վերազինման աշխատանքներ» միջոցառման շրջանակներում, բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով:
	Մասամբ է ընդունվել։
Սևաբերդի ջրամբարի խնդիրն առկա է արդեն շուրջ 40 տարի, և տեխնիկական այժմյան վիճակով այն չի ծառայում ոռոգման համար ջրի կուտակման և ջրամատակարարման նպատակներին։ ՀՀ վարչապետի հանձնարարականի կատարման նպատակով ջրամբարի վերանորոգման հնարավորության հարցը քննարկվել է ջրամբարը շահագործող ընկերության՝ «Ջրառ» ՓԲԸ-ի հետ։ Հաշվի առնելով Սևաբերդի ջրամբարի երկրաֆիզիկական հետազոտությունների, թասի հակաֆիլտրացիոն միջովառումների իրականացման և հիդրոտեխնիկական կառուցվածքների վերականգնման, վերազինման և արդիականացման աշխատանքների նախագծանախահաշվային փաստաթղթերի ձեռքբերման ծառայությունների գնման առարկայի առանձնահատկությունը և Ջրային կոմիտեում այդ առանձնահատկություններին ամբողջությամբ տիրապետող համապատասխան մասնագետների բացակայությունը, և նաև այն, որ գնման առարկայի տեխնիկական բնութագիրը կազմվել է ջրամբարը շահագործող կազմակերպության կողմից, որը տիրապետում է ջրամբարի տեխնիկական վիճակի զարգացումների ողջ դինամիկային՝ գնման ընթացակարգի իրականացումը հանձնարարվել է վերոնշյալ ընկերությանը։ Ընկերության մասնագետների գնահատմամբ ջրամբարի վերանորոգման նախագծանախահաշվային փաստաթղթերի ձեռքբերման ծառայությունների համար կանխատեսվել է 90.0-110.0 մլն դրամ։

	4. Ինչ վերաբերում է Նախագծում առկա խմբագրական բնույթի վրիպակներին,ապա առաջարկում ենք.
·  ճշգրտել Նախագծի N 3 հավելվածի «1072» ծրագրի «31010» միջոցառման բյուջետային ծախսերի տնտեսագիտական դասակարգման հոդվածը, 
· Նախագիծը լրացնել նոր՝ ՀՀ կառավարության պահուստային ֆոնդից հատկացումն արտացոլող հավելվածով (վերաբաշխումն իրականացվում է նաև ՀՀ կառավարության պահուստային ֆոնդի ներգրավմամբ),
· Նախագծի N 6 հավելվածի աղյուսակների «1004» ծրագրի «31002» միջոցառման «Արդյունքային չափորոշիչներ» բաժնում լրացնել թվով 14 օբյեկտների քանակական (հատ) ու կատարողական (շինարարության կատարման %) ցուցանիշները, միաժամանակ ճշգրտելով «1004» ծրագրի «12001» միջոցառման անվանումը,
· Նախագծի N 7 հավելվածում ճշգրտել «1004» ծրագրի «31002» միջոցառման ՄԱՍ 2. ԱՇԽԱՏԱՆՔՆԵՐ բաժնում նշված 45231132 ԳՄԱ կոդով գնման առարկաների (հերթական համարները՝ /501-ից մինչև /514) հերթական համարները, նկատի ունենալով, որ էլեկտրոնային գնումների համակարգում հիշյալ ԳՄԱ կոդերի հերթական համարներն առկա չեն:
	Ընդունվել է։


 
